
 ثابرات ن بوُلُوس 
ييّن  كوُلُوسِّ �إِ �إِ

�أسَلّم 

و علاحْساب مِين �إخِْس �أَربِّي ذ ثيِمُوثيِيُو ذ ثاوماث، 1  1بُولوُس، �أَمازان ن لمَسيح يشُّ

ي: نِّيعمث ذ لهْنا  2�إِ واوْماثن �إمِقدّاسن ذ �إصِذِيقن ذِي لمَسيح �إنِيّ �إلِاّن ذِي كُولوُسِّ

و لمَسيح!  �أَذ كِيوم �إلِيِن زِي �أَربِّي باباثْنغ ؤُ زِي سِيذِي يشُّ

�أَقاذِي ذ ثزْالِّيث 
و لمَسيح، 4ؤُمِي نسلا خ  ولّ خاوم، نتْقاذا �أَربِّي ثاباباث ن سِيذِيثْنغ يشُّ 3لبْدا، مالا نزُّ

يبّث ن ؤُسِيثم  و ؤُلا خ ثايْرِي نوْم �إِ مارّا �إِمقدّاسن 5خ سِّ يمان نْوم ذِي لمَسيح يشُّ ل�إِ
�إِ ذ اوم �إِسّوجذن ذݣ �إِجنْوان. �أَقاّ ثيِزّارم ثسْلام خاس خ ؤُسِيثم نِّي زݣ واوال ن 
ونِّيث مارّا ؤُشا  ثيِذت ن لخْبار �أَصبْحان 6�إِ ذ يُوسِين غاروم، �أَم مامّش د يُوسا غار دُّ
�إِتاوِي-د لْغِيلثّ ؤُشا �إِݣمّا، �أَقاّ ذِينِّي عاوذ جاراوم زݣ واسّ ؤُمِي ت ثسْلِيم ؤُ ثسّنم 
�إِعِيزّن  �أَمْسخّار  �إِبافراس، ونيّ ذ  ثْفهْمم زݣ  7�أَم مامّش  ثيِذت،  �أَربِّي س  نِّيعمث ن 
ثايْرِي  �إِسّارݣبن خ  انغ  �إِ ذ  �إِ كنِّيو، 8ونِّي  �أَصذِيق ن لمَسيح  �أَمْسخّار  ؤُلا ذ  �أَكِيذْنغ 
نْوم ذِي �أَرُّوح. 9خ ؤُينِّي، ؤُلا ذ نشّين، زݣ واسّ ؤُمِي نسلا خ مان �أَيا، وار نسّبدّ 
ورم س ثمُوسنا ن ثمخْسا نسّ ذِي مارّا ثيِغِيث ذ  شا ثازالِّيث خاوم، نتار �أَذ ثْذوْلم ثشُّ
لفْهامث ن �أَرُّوح، 10حِيما �أَذ ثُويُورم �أَم مامّش �إِسذاهلّ �إِ سِيذِي ماحنْذ �أَذ اس ثارضام 
ذِي مارّا، �أَذ د ثاوْيم لْغِيلثّ ذِي مارّا لخْذايم ثيِصبْحانيِن ؤُشا �أَذ ثݣمام ذِي ثمُوسنا 
ن �أَربِّي، 11حِيما �أَذ ذايْوم �إِتْواݣّ مارّا جّهْذ علاحْساب ثيِزمّار ن ؤُعُولِّي نسّ ماحنْذ �أَذ 
غارْوم ييِلِي مارّا صّبار ذ تاسِيع ن لخْاضار س لفْراحث، 12�أَم ثْقاذام ثاباباث ثنِّي �إِ ذ 
انغ �إِسّوجذن حِيما نْزمّار �أَذ نشارش ذِي لْوارث ن �إِمقدّاسن ذِي ثْفاوث، 13ونِّي �إِ ذ 
ولطا ن ثالسّث ؤُشا �إِسّمُوطِي �أَنغ غار ثْݣلْذِيث ن مِّيس ن ثايْرِي  انغ �إِسّنجمن زِي صُّ

نسّ، 14ونِّي ذايْس غارْنغ �أَفكِّي ذ وغْفار ن دّنوُب. 

يفث ن �أَربِّي  لمَسيح ذ صِّ
يس �أَمنزُو خ مارّا مِين �إتِْواخلقن، 16مِينزِي ذايس-د  يفث ن �أَربِّي �إِ وار نتْوِيلِي شا، مِّ 15نتاّ ذ صِّ

�إتِْواخلق قاع مِين �إلِاّن ذݣ �إجِنْوان ذ مِين �إلِاّن ذِي ثمُورث، مِين نتْوالا ذ مِين وار نتْوِيلِي 
ولاطاث، مارّا مِين �إلِاّن �أَقاّ  شا: لكراسِي ن �إجِلِّيذن نيِغ ثيِصلّاضِين نيِغ لْحُوكاّم ؤُلا ذ صُّ
�إتِْواخلق-د زاّيس ؤُ �إِ نتاّ. 17نتاّ ثوُغا-ث قبل مارّا مِين �إلِاّن ؤُشا مارّا مِين �إلِاّن، �أَقاّ-ث ذايس. 
يس �أَمنزُو زݣ �إمِتِّينن،  18نتاّ ذ �أَزلِّيف ن �أَرِّيمث ثنِّي �إلِاّن ذ ثامسْمُونت. نتاّ ذ �أَمزْوار، مِّ

حِيما �أَذ ييِلِي نتاّ ذ �أَمزْوار ذِي كُولشِي. 19مِينزِي ثوُغا يارضا مارّا �أَعمّار �أَذ �إزِْذغ ذايْس 
و مِين �إلِاّن ذِي ثمُورث �أَمنِّي  20ماحنْذ �أَذ زاّيس �إسِّصلح مارّا مِين �إلِاّن �أَك-ذ ييِخف نسّ، �أَمُّ

مِين �إلِاّن ذݣ �إجِنْوان، �أَم �إݣِاّ لهْنا س �إذِامّن ن صّاليِب نسّ. 21كنِّيو �إنِيّ ثوُغا �إݣِوّجن قبل 
�أَم �إبِارّانيِيّن ذ لعذْيان ذݣ �إخِارِّيصن نْوم علاحْساب لخْذايم نْوم ثيِعفّانيِن، �أَقاّ نتاّ �إسِّصلح 
و 22ذِي �أَرِّيمث ن ويْسُوم نسّ س لْموْث، حِيما �أَذ كنِّيو �إسِّبدّ قِيبالتْ نسّ ذ قِيبالْت  كنِّيو لخُّ
�إمِقدّاسن، نبّْلا مّا �أَذ ذايْوم �إتِْواف ؤُلا ذ �إجِّ ن لْعِيب نيِغ ؤُلا ذ �إشِْث ن ثاخمُوجِي، 23مالا 
يمان، وار ثْسمّحم شا ذݣ ؤُسِيثم ن لخْبار �أَصبْحان �إِ  يمم ثْبدّم، ثشبّارم نيِشان ذِي ل�إِ ثقِّ
نجيل �إِ زيِ ذوْلغ  نجيل �إِ زيِ �إتِْوابارّح غار مارّا مِين ذ �إتِْواخلقن ساذُو ؤُجناّ، ل�إِ ثسْلِيم، ل�إِ

نش، بُولوُس، ذ �أَمْسخّار. 

ِ ثمسْمُونت ن لمَسيح  لْخذمْث ن ثْسخّارث ن بُولُوس �إ
يغ ثامارا خاوم ؤُشا تْكمّلغ ذݣ ويْسُوم �إنِوُ مِين �إقِِّيمن زيِ  و �أَقاّ-يـِي فارحغ، �أَم كسِّ 24لخُّ

لحْصارث ن لمَسيح �إِ �أَرِّيمث نسّ ثنِّي ذ ثامسْمُونت 25�إِ زيِ ذوْلغ ذ �أَمْسخّار علاحْساب 
يرّ �إِ ثوُغا  �أَوكلّ �إِ ذ اييِ �إمِّوشن خاوم زيِ �أَربِّي، حِيما �أَذ �إكِمّل �أَوال ن �أَربِّي. 26ذ وا ذ سِّ
و �إِ �إمِقدّاسن نسّ، 27�إنِِّي  يلاث، ماشا �إتِْوانُّورزم لخُّ �إنُِّوفارن ذِي مارّا �إكُِوذن ن لْوقْث ذ جِّ
يرّ-ا جار لݣـنُوس ونيّ �إلِاّن ذ لمَسيح  ؤُمِي �إخِْس �أَربِّي �أَذ اسن �إسِّشن �إݣِرْوان ن ؤُعُولِّي ن سِّ
ذايوم، �أَسِيثم ن ؤُعُولِّي. 28�أَقاّ نتْبارّح زاّيس، لامِي نعْلم �إِ كُول بْناذم ؤُشا نسّلمذ كُول بْناذم 
ذِي مارّا ثيِغِيث، حِيما �أَذ نسّبدّ كُول بْناذم نيِشان قِيبالْت �إِ لمَسيح. 29�إِ مان �أَيا ؤُمِي خدّمغ 

عاوذ �أَم تْمنغِيغ س جّهْذ نسّ ونيّ �إخِدّمن ذاييِ س جّهذ. 
 

ذِي 2  ينِيّ  خ  ذ  خاوم  تݣغّ  �إِ  �أَمنْغِي  �أَمقّران  ذ  مشْحال  ثسّنم  �أَذ  خْسغ  1مِينزِي 

لايُوذِيكِييا ذ خ مارّا �إنِيّ وار زْرِين شا ؤُذم �إنِوُ ذݣ ويْسُوم، 2حِيما �أَذ يُوذف ؤُفوّج 
ذݣ وُلاون نْسن، �أَذ �إلِيِن مُونن �أَك-ذ واياويا ذِي ثايْرِي �أَل �إِ غا ياوْضن غار قاع �إݣِرْوان، 



ييّن  3702 كُولُوسِّ ثابرات �إِ �إِ

يرّ ن �أَربِّي ذ ثاباباث ذ لمَسيح. 3�أَقاّ ذايْس  ورن س لفْهامث، حِيما �أَذ سّنن سِّ �أَذ �إلِيِن شُّ
نُّوفاّرن مارّا لكْنُوز ن ثيِغِيث ذ ثمُوسنا. 

يقن  سّخارِّ �أَعْلام زِي ثغُْورِي �إِ
4مان �أَيا قاّرغ ث، حِيما ؤُلا ذ �إجِّ وار كنِّيو �إغِكّوِي شا س واوالن �إزِوّقن. 5واخّا �أَقاّ-ييِ 

يهث ن �أَرُّوح ؤُشا فارحغ �أَم  يهث ن �أَرِّيمث، نيِشان �أَقاّ-ييِ �أَكِيذْوم زِي جِّ غابغ زِي جِّ
و  يمان نْوم نيِشان ذِي لمَسيح. 6خ ؤُينِّي، ؤُمِي ثْقبلم لمَسيح، يشُّ تْواليِغ �أَستفّ ذ ل�إِ
يمان  سِيذِي، ؤُيُورم ذايس، 7�أَم ثوثيِم �إزِوْران ؤُ تْوابنام ذايْس ؤُشا �أَذ ثافم �أَضمان ذِي ل�إِ
كنِّيو  وار  �إجِّ  ذ  ؤُلا  8خزارم  ؤُقاذِي.  ثتْفيّضم س  ثيِلِيم  �أَذ  ماحنْذ  تْواسّلمْذم  مامّش  �أَم 
يقن �إخِْوان علاحْساب ثُبّارث ن �إوِْذان، علاحْساب  �إغِكّوِي شا س لفلسافا نيِغ س �إخِارِّ
�إزِدّغ قاع  �إلِِّي علاحْساب لمَسيح. 9مِينزِي ذايْس  ونِّيث، وار  ثيِمسْلاييِن ثيِمزوُرا ن دُّ
يفث ن �أَرِّيمث 10ؤُشا �أَقاّ ثلّام ثْكمّلم ذايس، ذݣ ونيّ ذ �أَزلِّيف  لكمالث ن �أَربِّي ذِي صِّ
ولطا. 11�أَقاّ ثتْواخثْنم ذايْس عاوذ س �إجِ ن وخْثان، وار �إلِِّي س  خ قاع لحكامث ذ صُّ
�إفِاسّن، ؤُمِي �إكِسّ زّايْوم �أَرِّيمث ن دّنوُب ن ويْسُوم س وخْثان ن لمَسيح 12�أَم كِيذس 
يمان ذِي جّهْذ ن �أَربِّي ونيّ �إثِ- ثتْوانضلم ذݣ ؤُسغْضاص �إِ ذِي ثتْواسّنكاّرم عاوذ س ل�إِ
يدِ �إسِّنكاّرن زݣ �إمِتِّينن. 13ؤُمِي ثوُغا كنِّيو ذ �إمِتِّينن ذِي لْمُوعْصِييّث ؤُ ذِي نبّْلا �أَخْثان 
ن ويْسُوم نْوم، �أَقاّ يارّ-د كنِّيو غار ثُوذارث �أَكِيذس ؤُمِي د انغ �إغِفار مارّا لْمُوعْصِييّث نغّ 
14ؤُشا �أَقاّ �إمِسح ثابرات ن ثنفُولتْ ثنِّي ذ انغ �إتِهمن س ثْوصّا نسّ، �أَقاّ �إكِْسِي ت زِي 

ولاطاث، �إسِّضْهار  لْوصث �أَم ت �إسِمّار خ صّاليِب. 15�أَقاّ �إكِسّ لسناح �إِ لحكاماث ذ صُّ
يم �أَذ كنِّيو �إحِكم ؤُلا ذ �إجِّ، نيِغ ذِي  �إثِن بطايطاي �أَم خاسن �إغِلبّ �أَمُّو. 16خنِّي وار ثجِّ
لعيُوذاث ؤُلا ذݣ واسّ ن ؤُيُور ن جْذِيذ  يث، نيِغ ذݣ وُسّان ن  ماشّا ؤُلا ذِي ثْسسِّ
نيِغ ذݣ وُسّان ن سّبث. 17مارّا ثيِنا ذ ثيِلِي ن مِين �إِ د غا ياسن، ماشا �أَرِّيمث نتاّث 
يم حد �أَذ اوم ياشار لاجار نْوم ؤُمِي ذ اس يارضا �أَواضع ذ ؤُعباذ  ن لمَسيح. 18وار تجِّ
ن لمالاكاث، �إتِاذف ذِي مِين وار �إزِْرِي، �إتُِوفّ باطل س �إمِِين نسّ �إِ �إلِاّن علاحْساب 
�أَيسُوم، 19�أَم وار �إتِْشبّار شا غار ؤُزلِّيف �إِ زِي �إِ غا ثْݣمّا قاع �أَرِّيمث س لمغارث �إِ ذ 
وثم �أَك-ذ  اس �إتِيِشّ �أَربِّي، �أَم خاس تسّناّذن ؤُ تْشدّن لمفاصل ذ �إسِغوان نسّ. 20مالا ثمُّ
ي تْواضعم �إِ ثوصيّاث �أَم مامّش ثدّارم عاذ  ونِّيث، مايمِّ لمَسيح �إِ ثيِمسْلاييِن ثيِمزوُرا ن دُّ
ونِّيث، 21‘وار ثْحاذا، وار ثْقاسا، وار ثْحارّش!’، 22�أَقاّ-ثنت ذ ثيِمسْلاييِن �أَذ ودّارنت  ذِي دُّ
ثيِمسْلاييِن-ا  23�أَقاّ  �إوِْذان.  ن  ثْغُورِي  ذ  ثيِوصّا  علاحْساب  �أَقاّ-ثنت  تْواسّخذمنت،  �أَم 

ين ݣِّين ث نيِثْنِي ؤُشا  ثْباننت �أَخْمِي غارسنت ؤُذم ن ثيِغِيث، �أَقاّ-ثنت �أَمشْناو �إجِ ن دِّ
غارسنت ؤُذم ن ؤُواضع ذ لقْساحث خ �أَرِّيمث، ماشا وار خاسنت بُو لْقِيمث، �أَقاّ-ثنت 

�إِ ثيِياوانت ن ويْسُوم واها. 

قِّيم لمَسيح  لاّن سنّج مانِي �إِ �أَرزُوم مِين �إِ

�إقِِّيم 3  مانيِ  �إلِاّن سنجّ،  مِين  �أَرزُوم  لمَسيح، خنِّي  �أَك-ذ  ثتْواسّنكّارم-د  مالا  1ماشا 

لمَسيح خ ؤُفوُسِي ن �أَربِّي. 2عقلم مِين �إلِاّن سنجّ، وار �إلِِّي مِين �إلِاّن ذِي ثمُورث، 
وثم ؤُشا ثُوذارث نوْم ثنُّوفاّر �أَك-ذ لمَسيح ذِي �أَربِّي. 4خمِي �إِ د غا  3مِينزِي كنِّيو �أَقاّ ثمُّ

�إضِْهار لمَسيح، ونيّ �إلِاّن ذ ثوُذارث نغّ، لخْذنِّي ؤُلا ذ كنِّيو �أَذ كِيذس-د ثضْهارم ذݣ 
ثُوقحْبِيث، لخْمج،  �إنِيّ خ ثمُورث:  نْوم  �أَرِّيمث  �إغِزْذِيسن ن  نْغم  ؤُينِّي  ؤُعُولِّي. 5س 
يبّث ن ؤُيا �أَذ د ياس  �أَشاهِي، نشّواث ثيِعفّانيِن، طمّع ذ ونيّ ذ �أَعباذ �إِ لاصنام. 6خ سِّ
ؤُمِي  زِيش،  و  �أَمُّ ثݣُّورم  ثُوغـا  لْمُوعصِييّث. 7ؤُلا ذ كنِّيو  �أَيْث ن  �أَربِّي خ  لغاضاب ن 
و عاوذ كنِّيو ثسّارسم مان �أَيا مارّا خ  ثُوغا كنِّيو ثدّارم عاذ ذِي ثمسْلاييِن نِّي. 8ماشا لخُّ
وم نْوم. 9وار  ؤُغزْذِيس: �أَخيّق ذ ثفْقاحث ذ ثُوعفّنا، �أَشقّف ذ واوالن �إخِمجن زݣ ؤُقمُّ
سْخارِّيقم شا خ واياويا ؤُمِي ثسّارسم غار ؤُغزْذِيس بْناذم �أَقذِيم �أَك-ذ لخْذايم نسّ 10ؤُ 
يفث ن ونيّ  ثْيارّضم س ونيّ ذ جذِيذ، ونيّ �إتِْبدّالن غار ثمُوسنا ثمُون علاحْساب صِّ
�إثِ-يدِ �إخِلقن. 11ذايس وار �إلِِّي �أَيُونانيِ نيِغ ؤُذاي ؤُلا ذ �أَخْثان نيِغ نبّْلا �أَخْثان ؤُلا ذ 
�أَبارّانيِ نيِغ �أَسكِيث، ؤُلا ذ �إسِْمغ نيِغ حُورّ، ماشا لمَسيح ذ كوُلشِي ذِي مارّا. 12خنِّي، 
�إمِعِيزّن، �أَرضم س ثحنُونشث ذِي ذاخل ؤُلا س  �أَم كنِّيو �إخِْضار �أَربِّي ذ �إمِقدّاسن ذ 
ييِجّن غارس  مالا شا ن  13ؤُشا  لخْاضار،  تاسِيع ن  ذ  ثمْهِينت  ذ  ؤُواضع  ذ  لضْرافث 
�أَشثشِي خ ونضّْنِي، قبلم ؤُ سامحم �إِ واياويا. �أَم مامّش ذ اوم �إغِفار لمَسيح، ݣمّ كنِّيو 
�أَمنِّي عاوذ. 14سنجّ �إِ مارّا ثيِمسْلاييِن-ا، �أَرضم ثايْرِي ثنِّي ذ ثْخاذنت ن لكمالث. 15�أَذ 
�إحِكم لهْنا ن لمَسيح ذݣ وُلاون نْوم �إِ ونيّ ؤُمِي ذ ثْلاغام ذݣ �إشِْث ن �أَرِّيمث. فارحم 
س ؤُقاذِي. 16�أَوال ن لمَسيح �أَذ ذايْوم �إزِْذغ س واطاّس، سْلمْذم ؤُشا علمم �إجِّ ونضّْنِي 
ذِي مارّا ثيِغِيث، �أَم ثْغناّجم �إسِبِّيحن ذ �إزِْلان ن ؤُسمْغار ذ �إزِْلان س �أَرُّوح �إِ سِيذِي �أَك-ذ 
نِّيعمث ذݣ وُلاون نوْم. 17مارّا مِين ثتݣمّ س واوال نيِغ س لْخدْمث، ݣمّ ث س �إسِم 

و، �أَم زّايس ثتْشكّارم �أَربِّي ثاباباث. ن سِيذِي يشُّ

ماسِيحِييّن  ثِيوصّا �إِ ثوُذارث ن �إِ
18�أَ ثيِمغارِين، ذوْلنت ساذُو �إرِيازن نكْنت �أَم مامّش د �إتِاس �أَك-ذ سِيذِي. 19�أَ �إرِيازن، 

خْسم ثيِمْغارِين نوْم، وار تْقسحم ذايْسنت. 20�أَ �إحِنْجِيرن، ݣمّ �أَرّاي �إِ لواليِذِين نْوم ذِي 
مارّا، مِينزِي مان �أَيا يارطاّ �إِ �أَربِّي. 21�أَ �إبِاباثن، وار تْذارّشم شا خ ثارْوا نْوم، حِيما وار ذ 
اسن ثتْراح ثرياسث. 22كنِّيو، �أَ �إسِمْغان، ݣمّ �أَرّاي �إِ �إنِيّ �إلِاّن ذ �أَيْثباب نوْم علاحْساب 
�أَيْسُوم ذِي مارّا، وار تْسخّارم شا �إِ ثيِطاّوِين ن �إوِْذان �أَمشْناو �إنِيّ �إخِْسن �أَذ �أَرضان �إوِْذان، 
ماشا سخّارم س لصفايث ن وُل �أَم ثتݣوّذم �أَربِّي. 23قاع مِين �إِ غا ثݣمّ، ݣمّ ث س 
وُل، �أَخْمِي �إِ سِيذِي، ماشِي �إِ �إوِْذان. 24كنِّيو ثسّنم بلِّي �أَذ ثكْسِيم لخْلاص ن لْوارث 
زِي سِيذِي. �أَقاّ ثتْسخّارم �إِ سِيذِي لمَسيح. 25مِينزِي ونيّ �إتِݣنّ لْغشّ، �أَذ �إطِفّ لْغشّ �إِ 

يݣاّ ؤُشا وار ذِين بُو لْفارْز ن بْناذم. 
 

1�أَ �أَيْثباب، وْشم �إسِمْغان نْوم مِين �إلِاّن �إسِݣذّن ؤُ نيِشان، �أَقاّ ثسّنم بلِّي عاوذ كنِّيو 4 

غارْوم باب ذݣ ؤُجناّ. 2صبارم ذِي ثْزالِّيث ماحنْذ �أَذ ثحْضام ذايْس س ؤُقاذِي، 
يول خ  3�أَم ثتْزالاّم عاوذ �إِ نشّين، حِيما �أَربِّي �أَذ انغ يارْزم ثاوّارث �إِ واوال، حِيما �أَذ نسِّ

يرّ ن لمَسيح، ونيّ ؤُمِي لِّيغ عاوذ ذ �أَمحبُوس ذِي سْناسل، 4حِيما �أَذ ث سّارݣبغ �أَم  سِّ
مامّش �إِ خاس �إشُِووّار واوال. 5ؤُيُورم ذِي ثيِغِيث �أَك-ذ ينِيّ ن بارّا، �أَم ثاربحّم لْوقْث �أَمن 
ثكمل. 6�أَذ ييِلِي واوال نوْم لبْدا س نِّيعمث، ملحّم ث س ثملّاحث، حِيما �أَذ ثسّنم 

مِين زِي �إِ غا ثارّم خ كُول �إجِّن. 

�أَوال ذ ؤُسلّم �أَنݣاّرُو 
7خ ثمسْلاييِن �إنِوُ مارّا �أَذ كنِّيو �إسِّارݣب ثيِشِيكُوس، ؤُما �إعِِيزّن ذ ؤُمسخّار �أَصذِيق ذ 

ؤُمسخّار �أَكِيذِي ذِي سِيذِي. 8س ؤُينِّي سّكّغ ث غاروم، حِيما �أَذ �إسِّن ثيِمسْلاييِن نْوم 
ؤُشا �أَذ ذايْوم �إݣِّ ؤُل، 9ؤُشا سّكّغ ث �أَك-ذ ؤُنيِسِيمُوس، ؤُماثنغ �أَصذِيق �إعِِيزّن، ونيّ 
ور ذانيِثا. 10�أَرِيسثارخُوس ونيّ ذِي  �إلِاّن ذ �إجِّن زّايوم. نيِثْنِي �أَذ كنِّيو سّارݣبن قاع ؤُمدُّ
لحْبس �أَكِيذِي، �إتِْسلّام خاوم، ذ ماركُو، �أَياّو ن بارناباس ونيّ خ ثكْسِيم كنِّيو ثيِوصّا - 
و، قاّرن اس يُوسثُوس، ونيّ �إلِاّن زݣ وخْثان.  مالا يُوسِي-د غاروم، قبلم ث -، 11ذ يشُّ
نيِثْنِي وحْدسن ذ �إخِدّامن �أَكِيذِي �إِ ثْݣلْذِيث ن �أَربِّي ؤُشا ݣِّين ذاييِ ؤُل. 12�إتِْسلّام-د 
خاوم �إبِافراس، ونيّ ذ �إجِّن زّايوم، �أَقاّ-ث ذ �إسِْمغ ن لمَسيح. �أَقاّ نتاّ �إتِذعا �أَوم لبْدا ذِي 
ورم س مارّا مِين �إخِْس �أَربِّي.  ثْزالِّيث نسّ س جّهذ، حِيما �أَذ ثْبدّم نيِشان، �أَذ ثيِلِيم ثشُّ



373 ييّن  4 كُولُوسِّ ثابرات �إِ �إِ

13مِينزِي شهّذغ خاس، �أَقاّ نتاّ �أَطاّس �إِ خاوم �إكِْسِي ؤُلا خ ينِيّ ذِي لايُوذِيكِييا ذ ينِيّ 

ذِي هِيرابُوليِس. 14�إتِْسلّام-د خاوم لوُكا، �أَضبِيب �إعِِيزّن، ذ ذِيماس. 15سلمّم خ واوْماثن 
�إنِيّ �إلِاّن ذِي لايُوذِيكِييا، خ نيِمفاس ؤُ خ ثمسْمُونت ذِي ثادّارث نسّ. 16خمِي �إِ غا 
تْواسّغار ثبراث-ا جاراوم، خنِّي حْضام �أَذ تْواسّغار عاوذ ذِي ثمسْمُونت ن �إلِايُوذِيكِييّن 
ؤُشا �أَذ ثْغارم كنِّيو عاوذ ثنِّي زِي لايُوذِيكِييا. 17�إنِيِ �إِ �أَرخِيبُّوس ‘حضا �أَذ ثْكمّلذ لْخدْمث 
ن ثْسخّارث �إِ ثكسِيذ زِي سِيذِي’. 18سلام ؤُرِيغ ث س ؤُفوُس �إنِوُ، زِي بُولوُس. عقلم 

خ سْناسل �إنِوُ. نِّيعمث �أَذ كِيوم ثيِلِي. �أَمِين. 


